
МИНЕРАЛДЫ ТЫҢАЙТҚЫШТАРДЫ ЕНГІЗУГЕ АРНАЛҒАН
СЕБУ АППАРАТТАРЫНЫҢ КОНСТРУКЦИЯЛАРЫН ТАЛДАУ

Жақсылықова З.С.
Ғылыми-техникалық және патенттік әдебиеттерді талдау нәтижесінде кезінде

негізінен минералды тыңайтқыштарды себу мәселесі, астық өндіруді өркендету
бағатында аса маңызды екендігі айқындалды.

Ал, астық егін сапасы мөлшерлеп себуші аппараттардың конструкциялық
жетістіктеріне, олардың техникалық жағдайына және дұрыс ретке келтірілуіне
байланысты. Жоғары сапалы және тұрақты егін алу үшін себуші аппараттар келесі
талаптарға жауап беруі қажет: бірқалыпты және тұрақты себуді қамтамасыз ету,
әмбебаптылық, себу мөлшерін орнатудың қарапайымдылығы және түйіршіктерді
тозаң тәрізді күйге дейін ұнтақтамау [1].

Минералды тыңайтқыштарға пайдаланатын себу аппараттарының жұмыс
сапасын анықтау үшін арнаулы зерттеулер жүргізіледі, мақсаты – белгілі себу
аппаратының конструкциялық, иннова.

Себу аппараты – сепкіш құрылғысының ішіндегі маңызды  жұмысшы
органдарының бірі. 1 – суретте пневматикалық сепкіштің негізгі жұмысшы
органдарының өзара байланысының жеңілдетілген сұлбасымен көрсетілген. Одан
көрінгеніндей себу аппараты мөлшерлеуде, материалды беруде және таратуда
негізігі рөл атқарады. Ол жәшіктегі жалпы массадан белгілі бір мөлшерде
тыңайтқыш алу және тағайындалған параметрлермен бастапқы ағынды
қалыптастыру үшін қызмет етеді. Сол себепті, қойылатын агротехникалық
талаптарға сай келетін және өзіне жүктелген функцияларды толығымен орындай
алатын сепкіш аппараттарды қолдану өте маңызды [2].

Сепкіш аппараттар тағайындалған міндетіне байланысты қарай алуан түрлі
болғанымен конструкциялық орындалуына қарай да әр түрлі болып келеді. Оларды
бірнеше топтарға бөлуге болады: механикалық, пневмомеханикалық,
электромеханикалық және гидравликалық топтар [3].



1-сурет - Сепкіштің негізгі жұмысшы органдарының өзара байланысының сұлбасы

Қазіргі кезде көбіне механикалық себуші аппараттар кеңінен қолданылуда.
Конструкциялық орындалуына және негізгі жұмысшы органының жұмыс атқару
принципіне байланысты оларды келесі топтарға бөлуге болады: шарғылы, дискілі,
ебелекті, таспалы, фрикционды, дірілді, ортадан тепкіш, тасымалдағыш және т.б.

Пневмомеханикалық себуші аппараттар өз алдына пневмобарабанды,
пневмодискілі, пневмоортадантепкіш, пневмобілікті, пневмосығушы,ағымды және
вакуумды болып бөлінеді. Пневмомеханикалық себуші аппараттарда көп
қолданысқа ие болғаны Француздың «Сокам» себуші аппараты тәріздес жасалған,
дискілі және катушкалы пневматикалық аппараттар.

Дискілі пневматикалық аппараттардың жалпы кемшілігі, сору саңылауының
шаң тозаңмен, түйіршіктердің сынықтарымен және басқа да қоспалармен бітеліп
қалу қауіпінде. Сол себепті кейбір конструкцияларда материалды жылжыту, сору
саңылауларын тазалаумен қатар жүргізіледі. Шарғылы пневмомеханикалық
аппараттардың кемшілігі оның конструкциясында бөлшектеп себу қарастырылған
[4].

Электромеханикалық аппараттар: электромагнитті және электродты болып
бөлінеді. Электромеханикалық аппараттарда тоқ көзі, негізінен, жұмыс
орындарының жетек алу қызметін атқарады, ал механикасының негізгі жұмысы
материалды тасымалдау және қамтып алуды жүзеге асыру. Дегенмен, ол
аппараттарда конструкциялық өзгерістер болуы мүмкін, онда тоқ көзі материалды
қамтып алу жағдайларын және оларды бункердегі камерадан механикалық
құрылғылар арқылы шығаруды қамтамасыз етеді.

Гидравликалық сепкіш аппараттар – шарғылы гидравликалық сепкіштер
(впрыскиватель), бүріккіштер және аэрозольді генераторлар болып бөлінеді. Бұл
құрылғылардың жалпы кемшілігі жабысқақ материалдармен жұмыс жасай
алмайды, ал минералды тыңайтқыштар жабысқақ материалдарға жатады.

Лизензиялық-патенттік базаны [5] талдауда дәлелденгені, қазіргі кезде көбіне
пневматикалық жүйеліаппараттар танымал. Аппараттардың көбі берілген жұмыс
жағдайында себу үшін,  агротехникалық талаптарды ескере отырып қолданылуы
мүмкін.

Дегенмен, себу аппараттарының конструкциялық және технологиялық
кемшіліктерін ескере отырып, қосымша зерттеулер жүргізудің қажеттілігі және
себу аппараттарының жаңа жобаларын жасаудың қажеттігін айтуға болады.
Себілетін тыңайтқыш қозғалысы жылдамдығының негізсіздігі, біркелкі себудің
жеткіліксіздігі, конструкциясының қиындығы және басқа кемшіліктерді жою және
қолданыстағы конструкцияларды жақсы бағытта өзгерту мақсаты жаңа зерттеулер
жүргізуді қажет етеді.

Қолданыстағы аппараттар жобасын жаңарту арқылы, олардың жұмыс
нәтижесін жақсартуға және соның әсерінен, ауыл шаруашылығы дақылдарының
шығымдылығын арттыруға болады. Әрі қарай зерттеу міндеттерінің бірі,
қолданыстағы жүйелерді талдау нәтижесінде минералды тыңайтқыштарды енгізуге
арналған, 2 – суретте байланыс сұлбасы көрсетілген сепкіш аппаратының
конструкциясын жасау. Аталған сұлбадағы тыңайтқыш себу аппаратының
конструкциясы С.Сейфуллин атындағы Қазақ агротехникалық университеті
техникалық механика кафедрасының зертханасында жасалып, сынақтардан өтуде.



Алдын-ала нәтижелері бойынша, себу біркелкісіздігінің көрсеткіші 8-12% ға
жақсарғаны байқалды.

